
«Հայաստանի Հանրապետության կառավարության 2017 թվականի հոկտեմբերի 5-ի N1291-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի

	Վարչապետի աշխատակազմի իրավաբանական վարչություն

	18.03.2024թ.

	
	N 02/16.2/9656-2024

	
Նախագծի 3-րդ կետով հետադարձ ուժ է տրվում նախագծի 1-ին կետով խմբագրվող՝ ՀՀ կառավարության 2017 թվականի հոկտեմբերի 5-ի N1291-Ն որոշման հավելվածի 7-րդ կետի առաջին պարբերությանը և նույն կետի 3-րդ ենթակետի վերաբերյալ կարգավորմանը՝  նշված կարգավորումների գործողությունը տարածելով համապատասխանաբար 2022 թվականի հունիսի 1-ից և 2022 թվականի հոկտեմբերի 1-ից հետո ծագած հարաբերությունների վրա։
Նախագծից և նախագծի հիմնավորումից պարզ չէ նման կարգավորում նախատեսելու անհրաժեշտությունը, որի պարագայում հնարավոր չէ գնահատել նշված դրույթի իրավաչափությունը։



	Ընդունվել է ի գիտություն
23․03․2022թ․ ընդունված՝ «ՀՀ հարկային օրենսգրքում փոփոխություններ և լրացումներ կատարելու մասին» ՀՕ-88-Ն օրենքում կատարված փոփոխությամբ նախատեսվել է, որ բացառությամբ հարկային պարտավորությունն ավելացնող և (կամ) հաշվանցվող (պակասեցվող) գումարը նվազեցնող հարկային հաշվարկների ներկայացման դեպքերի, հարկային հաշվարկներ չեն կարող ներկայացվել այն դեպքերում, երբ հարկային հաշվարկը վերաբերում է՝
1) այն հաշվետու ժամանակաշրջանին, որը տվյալ հարկատեսակի գծով արդեն ստուգվել է հարկային մարմնի կողմից, բացառությամբ տրանսֆերային գնագոյացման հարկային հաշվարկների.
2) այն հաշվետու ժամանակաշրջանին, որի վերջին օրվանից անցել է երեք տարի, իսկ տրանսֆերային գնագոյացման հաշվարկի դեպքում՝ հինգ տարի:
[bookmark: _GoBack]Նշված կարգավորումն ուժի մեջ է մտել 2022թ․ հունիսի 1-ին։
04․03․2022թ․ ընդունված՝ «ՀՀ հարկային օրենսգրքում լրացումներ և փոփոխություններ կատարելու մասին» ՀՕ-55-Ն օրենքում կատարված լրացման համաձայն՝ հարկային հաշվարկներ չեն կարող ներկայացվել այն դեպքերում, երբ հարկային հաշվարկը վերաբերում է այն հաշվետու ժամանակաշրջանին, որը տվյալ հարկատեսակի գծով արդեն ուսումնասիրվել է հարկային մարմնի կողմից՝ օրենսգրքի 349.1-ին հոդվածով սահմանված կարգով: Նշված կարգավորումն ուժի մեջ է մտել 2022թ․ հոկտեմբերի 1-ին։
Հաշվի առնելով վերոգրյալը՝ նախագծով նախատեսվում է 7-րդ կետի առաջին պարբերության և նույն կետի 3-րդ ենթակետի կարգավորումների գործողությունը տարածել համապատասխանաբար՝ 2022 թվականի հունիսի 1-ից և 2022 թվականի հոկտեմբերի 1-ից հետո ծագած հարաբերությունների վրա։



